
1 Iúil 2020 

Tacú le Scoileanna agus iad ag pleanáil d'athoscailt don scoilbhliain 2020/21 

Príomhoidí, múinteoirí agus baill foirne  

A Chara, 

Ba mhaith liom an deis seo a thapú chun buíochas a ghabháil leat as na hiarrachtaí suntasacha 

atá déanta agat chun leanúnachas teagaisc agus foghlama a sholáthar do gach dalta bunscoile 

ó dhún scoileanna ag tús na géarchéime COVID-19. Aithníonn an Roinn go raibh sé 

dúshlánach oideachas a sholáthar i dtimpeallacht ar líne. D'oibríomar go dlúth leis na 

comhpháirtithe oideachais d’fhonn treoir agus tacaíocht a sholáthar duit thar an tréimhse seo. 

I mo litir chugat an 12 Meitheamh thug mé breac-chuntas duit ar an obair atá ar bun chun cur 

chuige a fhorbairt chun scoileanna a athoscailt don scoilbhliain seo chugainn ar bhealach a 

chosnaíonn sláinte agus sábháilteacht na foirne agus na ndaltaí trí bhearta praiticiúla a chur i 

bhfeidhm cosc agus rialú ionfhabhtaithe. 

Tá sé i gceist leis an obair atá ar bun an t-ualach ar scoileanna a laghdú trí threoir agus 

doiciméadacht a fhorbairt go lárnach, i ndlúthchomhar leis na comhpháirtithe oideachais. 

Cuirfidh sé seo comhsheasmhacht cur chuige ar fáil ar fud na hearnála agus ligfidh sé do 

scoileanna an t-am a theastaíonn chun tacú le daltaí agus iad ag filleadh ar oideachas san 

fhómhar. 

Tuigim go bhfuil fonn ort faisnéis a bheith agat faoi na socruithe maidir le hathoscailt scoile 

san fhómhar agus tá sé i gceist leis an nuashonrú seo tuilleadh faisnéise a sholáthar duit a 

bhfuil súil agam a chabhróidh leat. 

Beidh Plean Freagartha Covid-19 ag gach scoil don scoilbhliain nua.  

Ceanglaím Dréachtphlean Freagartha COVID-19 leis an bhFoscríbhinn 

 1. Beidh an plean seo faoi réir mionchoigeartaithe leis na páirtithe leasmhara oideachais i rith 

an tsamhraidh agus eiseofar leagan críochnaithe ansin do gach scoil. Cuimsíonn an 



Dréachtphlean sonraí faoi roinnt príomhréimsí a chaithfidh a bheith ag scoileanna chun 

athoscailt go sábháilte, lena n-áirítear: 

 DRÉACHT - Ráiteas Beartais COVID -19 Scoile 

Cuireann an ráiteas beartais seo béim ar thiomantas na scoile Plean Freagartha COVID-19 na 

scoile a chur i bhfeidhm agus cuidiú le scaipeadh an víris a chosc. 

 Bheith eolach agus tuisceanach ar cad é COVID-19 agus na bearta atá le glacadh i scoil 

chun ionfhabhtú a chosc 

Pléann an réimse seo le hairíonna COVID-19 chomh maith le dea-chleachtais maidir le 

sláinteachas láimhe agus riospráide agus fadú fisiceach. Tá an Roinn ag obair go dlúth le FSS 

agus leis an Ionad Faireachais um Chosaint Sláinte (HPSC) chun comhairle sláinte a fhorbairt 

atá curtha in oiriúint do riachtanais scoileanna agus táimid ag foilsiú na faisnéise seo inniu 

chun tacú le scoileanna agus iad ag pleanáil le haghaidh athoscailt san fhómhar. 

Tuigim go bhfuil fonn ort faisnéis a bheith agat faoi na socruithe maidir le hathoscailt scoile 

san fhómhar agus tá sé i gceist leis an nuashonrú seo tuilleadh faisnéise a sholáthar duit a 

bhfuil súil agam a chabhróidh leat. Beidh Plean Freagartha Covid-19 ag gach scoil don 

scoilbhliain nua. Ceanglaím Dréachtphlean Freagartha COVID-19 leis an bhFoscríbhinn 1. 

Beidh an plean seo faoi réir mionchoigeartaithe leis na páirtithe leasmhara oideachais i rith an 

tsamhraidh agus eiseofar leagan críochnaithe ansin do gach scoil. 

Cuimsíonn an Dréachtphlean sonraí faoi roinnt príomhréimsí a chaithfidh a bheith ag 

scoileanna chun athoscailt go sábháilte, lena n-áirítear:   

DRÉACHT - Ráiteas Beartais COVID -19 Scoile  

Cuireann an ráiteas beartais seo béim ar thiomantas na scoile Plean Freagartha COVID-19 na 

scoile a chur i bhfeidhm agus cuidiú le scaipeadh an víris a chosc.  Bheith eolach agus 

tuisceanach ar cad é COVID-19 agus na bearta atá le glacadh i scoil chun ionfhabhtú a chosc 

Pléann an réimse seo le hairíonna COVID-19 chomh maith le dea-chleachtais maidir le 



sláinteachas láimhe agus riospráide agus fadú fisiceach. Tá an Roinn ag obair go dlúth le FSS 

agus leis an Ionad Faireachais um Chosaint Sláinte (HPSC) chun comhairle sláinte a fhorbairt 

atá curtha in oiriúint do riachtanais scoileanna agus táimid ag foilsiú na faisnéise seo inniu 

chun tacú le scoileanna agus iad ag pleanáil le haghaidh athoscailt san fhómhar. Is féidir an 

nasc leis na moltaí Eatramhacha Sláinte Poiblí maidir le hathoscailt scoileanna a fháil anseo 

https://www.education.ie/en/covid-19/interim-recommendations-for-the-reopening-of-

schools-and-educationalfacilities .pdf Leanfar ag nuashonrú na comhairle de réir chomhairle 

sláinte poiblí i gcoitinne agus cuirfidh sí bonn eolais faoi fhorbairt treorach níos 

mionsonraithe do scoileanna ag an Roinn Oideachais 

 

 Pleanáil agus ullmhú chun scoileanna a athoscailt 

Tugann na ráitis bheartais breac-chuntas ar bhearta a chaithfear a chur i bhfeidhm chun tacú 

le baill foirne agus le daltaí atá ag filleadh go sábháilte ar scoil, lena n-áirítear foirm um 

fhilleadh ar obair, measúnuithe riosca agus logáil rianaithe teagmhála scoile do chuairteoirí - 

soláthraítear teimpléid shamplacha sa dréachtphlean. Tabharfar iad seo chun críche, 

comhaontófar go lárnach iad agus cuirfear ar fáil do scoileanna iad. 

 Oiliúint Ionduchtaithe 

Forbróidh an Roinn oiliúint ionduchtaithe a bheidh ar fáil d’fhoireann uile na scoile. 

Ullmhaíodh an nasc leis an gclár oiliúna sa dréachtphlean chun tacú le cláir samhraidh i 

scoileanna ach b’fhéidir go mbeadh sé ina chuidiú mar shampla den oiliúint a chuirfear ar fáil 

le filleadh ar scoil. Tá sé i gceist ag an Roinn freisin treoir agus ábhair tacaíochta a sholáthar 

do thuismitheoirí agus do dhaltaí. 

Glanadh / Sláinteachas 

Aithníonn an Roinn go mbeidh gá le glanadh feabhsaithe chun tacú le scoileanna 

ionfhabhtuithe COVID-19 a chosc. Tá an Roinn i dteagmháil leis an Roinn Caiteachais 



Phoiblí agus Athchóirithe maidir leis an gceanglas maoiniú a sholáthar chun tacú le 

riachtanais ghlantacháin fheabhsaithe agus cuirfimid tuilleadh sonraí ar fáil faoin tacaíocht 

atá ar fáil nuair a bheidh na socruithe críochnaithe. 

Tá socrú déanta ag an Roinn freisin go mbunófar creat tarraingthe anuas chun a chur ar 

chumas scoileanna sláintitheoirí láimhe a cheannach le húsáid sa scoil agus sa seomra ranga. 

Tá tús curtha cheana féin leis an bpróiseas soláthair don chreat seo agus tá sé beartaithe go 

mbeidh na hábhair seo ar fáil go luath i mí Lúnasa. 

Leanfaidh an Roinn ar aghaidh ag obair go dlúth le comhpháirtithe oideachais agus le 

príomhpháirtithe leasmhara eile maidir leis an bplean chun scoileanna a athoscailt don 

scoilbhliain 2020/21 agus é mar aidhm an t-ualach ar scoileanna ag leibhéal áitiúil a laghdú 

trí threoir agus tacaíochtaí lárnacha a sholáthar do a mhéid is féidir. 

  

Mise le meas 

Seán O ’Foghlú Ard-Rúnaí 
 

 

 

 

 

 

 

 

 

 


